
Vendim i Këshillit të Mediave të Shkruara të Kosovës ndaj 

ankesës së Komunës së Vushtrrisë kundër Indeksonline 

 

Këshilli i Mediave të Shkruara të Kosovës në mbledhjen e tij 

të mbajtur më 11 shkurt 2020, shqyrtoi ankesën e Komunës së 

Vushtrrisë kundër Indeksonline lidhur me artikullin “Xhafer 

Tahiri kryetar i “rrallë”, furnizon me rroba elegante 

drejtorët e komunës!”, dhe mori këtë: 

 

 

 

 

 

 

                      V E N D I M  

  

 

 

- Ankesa miratohet.  
 

 

 

 

 

 



 

A R S Y E T I M I 

 

 

Ankuesi pretendon që media ka publikuar shkrimin i cili nuk 

tregon të vërtetën dhe nuk ka marr prononcimin e palës ankuese 

edhe pse ka shkruar për të. Media ka bërë shkeljen e Kreut II 

(Raportimi i së vërtetës) dhe Kreut IV (E drejta për t’u 

përgjigjur) të Kodit të Mediave të Shkruara. 

 

Lajmi është shkruar në media të shkruar dhe objekt i kësaj 

ankese është tekst i shkruar, e që rrjedhimisht ankesa është 

e lejueshme për trajtim dhe e afatshme. 

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Për shkak se media në shkrimin e saj ka publikuar një të 

pavërtetë në lidhje me tenderin që e ka shpall ankuesi. Nga 

provat që vet media ka publikuar del se tenderi nuk është 

publikuar për qëllimet që media ka shkruar, prandaj media ka 

shtrembëruar faktet në shkrimin e saj. Edhe në provat e 

dorëzuara nga ankuesi shihet se tenderi ka qenë i publikuar 

ashtu siç është e evidentuar edhe në shkrimin e saj. Andaj 

media ka bërë shkelje të Kodit të Mediave të Shkruara, Kreu 

II (Raportimi i së vërtetës). 

 

Në shkrimin e ankuar, me të drejtë ankuesi potencon faktin se 

media nuk e ka kontaktuar ankuesin apo kryetarin e komunës, 

përkundër faktit se e ka apostrofuar dhe e ka përmendur në 

shkrim. Andaj media ka bërë shkelje të Kodit të Mediave të 

Shkruara, Kreu IV (E drejta për t’u përgjigjur). 

 

KMShK pas analizimit të provave të dorëzuara dhe shkrimit të 

publikuar, vendos si në dispozitiv të këtij vendimi. 

 

 

 

 

Këshilli i Mediave të Shkruara të Kosovës 


